
Nafarroako erakundeek, erakustoki batekin, eta 84 enpresak hartuko dute parte 2008ko “Alimentaria” nazioarteko azokan
Ostirala, 2008ko otsailaren 15a. Nafarroak 2008ko “Alimentaria” azokan parte hartuko du. Azoka Bartzelonan eginen dute, martxoaren 10etik 14ra bitarte, eta Nafarroako erakundeek erakustoki bat izanen dute bertan. Era berean, "Reyno Gourmet" markak babesten dituen Nafarroako 84 enpresak eta Deiturek ere parte hartuko dute azokan. Horixe bera jakinarazi du Begoña Sanzberro Iturriria Landa Garapen eta Ingurumen Departamentuko kontseilariak, gaur goizeko prentsaurrekoan. Iñaki Goñi Nafarroako Nekazaritzako Elikagaien Kalitatearen Institutuko (ICAN) zuzendari gerenteak ere parte hartu du prentsaurrekoan. Foru Komunitatearen parte-hartzearen kostua, aurreikuspenen arabera, 560.000 eurokoa izanen da. Zenbatekoaren %75 Nafarroako Gobernuak finantzatuko du, eta %25 azokan parte hartuko duten 84 enpresetako 45ek. 
Nafarroako erakundeen erakustokia, zehazki, Autonomien Pabilioian egonen da, eta 507 metro koadro izanen ditu. Honako hauek izanen dute lekua bertan: hainbat sektoreko (olioa, haragia, ahatea, bakailao, eta produktu izoztuak) hamahiru enpresak, Adierazpen Geografiko Babestuek (Nafarroako aratxea eta arkumea), Jatorrizko Deiturek (Erronkari eta Idiazabal gazta), nekazaritza ekologikoak, eta artisau elikagaiek. Gainera, Tuterako “Ciudad Agroalimentaria” (Nekazaritzako Elikagaien Hiria) Industrialdea emanen dute ezagutzera; hots, nekazaritzako elikagaien sektorearentzako erreferentzia zentro izan nahi duen ekimen publikoa, Nafarroako Gobernuarena. 
Gainera, Nazioarteko Azokako bost egunetan, Nafarroako gastronomiako jakiak probatua ahal izanen dira erakundeen erakustokian. Cadreitako Marisol jatetxeko sukaldariek prestatuko dituzten jakiak, hain justu. 

Jarduera iraunkor gisa, ICAN Institutuaren telebista kanal tematikoa nabarmendu behar dugu (www.reynogourmet.tv). Telebista kanalaren helburua Nafarroako nekazaritzako elikagaien eta gastronomiaren berri eman eta sustatzea izanen da, eta elkarrizketak eta nazioarteko azokako gainerako ekitaldiak emanen dituzte zuzenean. 
Iñaki Goñi ICAN Institutuko zuzendari kudeatzaileak azaldu duenez, Nafarroako erakundeen erakustokiaren diseinuak lerro horizontalak ditu oinarri: Garaiera handiko sabaiak ditu, eta guneek hainbat altuera eta kolore tonu dituzte. Hartara, gorri, beltz, eta gris ilun koloreko melamina, ehun zuri zeharrargiak, eta turismoari eta nekazaritzako elikagaiei buruzko grafikoak uztartu dituzte. Guneen banaketa funtzioaren arabera egin dute, eta enpresa bakoitzerako modulu bana egokitu dute, bezeroekin eta modulu komunekin (bilera aretoa, bisitariekin egoteko eremua, sukaldea, etab.) harremanetan egoteko moduan. 
Dagoeneko adierazi dugunez, 2008ko “Alimentaria” azokan hainbat sektoreko Nafarroako 84 enpresak hartuko dute parte, erakundeen erakustokian eta beste pabilioi batzuetako erakustokietan. Kokalekuari dagokionez, Nafarroako Gobernuaren babespean parte hartuko dute enpresen eta euren erakustokia duten enpresen zerrenda emanen dugu segidan. 
Nafarroako Gobernuko erakundeen babespean parte hartuko duten enpresen kokalekua

- Autonomien Pabilioia: Aceite Artajo, Agrícola La Maja, Cárnicas Floristán, Cárnicas Galar, Cárnicas Kiko, Coposa, Fridela, Katealde Artesanos, Aceites Sandua, M. Etxenike, Pichón de Araiz, Salazones Udana eta Tuterako Ciudad Agroalimentaria.

- Expoconser Pabilioia: Angel Manero, Conservas Anko, Conservas Dantza, Conservas Napal, Conservas Pedro Luis, Conservas Artesanas El Navarrico, Precomar, Prodecasa, eta Ubidea. Aipaturiko kontserba enpresek 260 metro koadroko azalera hartuko dute. Pabilioian Foru Komunitateko barazki nagusiei buruzko informazio taulak ere jarriko dituzte, eta bertan, Kalitatezko Deitura duten barazkien berezitasunak azalduko dituzte. Bisitariek barazkiak probatzeko aukera ere izanen dute. 

- Interlact Pabilioia: Agrozumos S.A., Lácteos Goshua, eta Ultzamakoak (tradiziozko azken-burukoak). Esnezko postreetan aitzindariak diren hiru enpresek 81 metro koadroko azalera hartuko dute. Nafarroako erakundeek esnekien sektoreko produktuekin parte hartuko duten lehenengo urtea izanen da. 

- Intervin Pabilioia: bertan 644 metro koadro hartuko dituzte hogei upategik, “Nafarroa” Jatorrizko Deiturak, “Nafarroako Patxarana” Adierazpen Geografiko Babestuak, eta Nafarroako Mahastizaintza eta Enologia Estazioak. Parte hartuko dute upategiak honako hauek dira: Asensio Viñedos y Bodegas, Bodegas Campos de Enanzo, Vinos y Viñedos Dominio Lasierpe, Bodega Ntra. Sra. del Camino, Bodega Otazu, Bodega de La Casa del Lúculo, Bodegas Corellanas, Bodegas Orvalaiz, Bodegas Pago de Larrainzar, Bodegas Piedemonte, Bodegas San Martín, Bodegas Ullate, Bodegas Vega del Castillo, Macaya, Ochoa Viñedos y Bodegas, Tandem, Vinícola Corellana S.A., Viña Aliaga, eta Viñedos de Calidad. Berritasun gisa, 2008ko “Alimentaria” azokak 100 metro koadroko gunea izanen du erakustokietan aurki daitezkeen Nafarroako upategietako ardo marka guztiei buruzko erakusketa egiteko. Erakusketaren helburua izanen da azokara joaten diren profesionalei Nafarroako ardo berri guztiak ezagutaraztea, deskribapen fitxen eta dasten bidez. Gainera, “Nafarroako Patxarana” Adierazpen Geografiko Babestuaren erakustokian, profesional bat jardunen da koktelak egiten. 
Euren kabuz parte hartuko duten enpresak

- Intervin Pabilioia: Barón de Ley, Bodega Sarría, Bodegas Alconde, Bodegas Ada, Bodegas Castillo de Monjardín, Bodegas del Romero, Bodegas Irache, Bodegas Luis Gurpegui Muga, Bodegas Príncipe de Viana, Destilerías La Navarra, Inurrieta, Julián Chivite Marco eta Licores Baines.

- Expoconser Pabilioia: Bajamar, Camporel Delicatessen, Conservas Angel Ria, Conservas Carcar, Jae, eta Gutarra.

- Muldidulce Pabilioia: Dulsa.

- Expobebidas Pabilioia: Envasados Eva.

- Restaurama Pabilioia: Boduelle Ibérica, Alimentos Naturales Cocinados, eta Mizanor.

- Interlact Pabilioia: Quesos La Vasco Navarra.

- Congelexpo Pabilioia: Congelados de Navarra, Tutti Pasta, eta Uprena.

- Olivaria Pabilioia: Urzante.

- Intercarn Pabilioia: Venancio Villanueva.

- Interpesca Pabilioia: Xantelmar.

Nekazaritzako elikagaien industria Nafarroako bigarrena, garrantziari dagokionez, automobilgintzaren atzetik

Bartzelonan eginen duten Elikagaien eta Edarien Nazioarteko Azokan Nafarroak izanen duen parte-hartzea aurkezteko ekitaldian Sanzberro kontseilariak nabarmendu duenez, nekazaritzako elikagaien industria Nafarroako bigarren sektorea da, garrantziari dagokionez, automobilgintzaren atzetik. Zehazki, Nafarroako Barne Produktu Gordinaren (BPG) %6 eta industriaren sektoreko BPGren %16 nekazaritzako elikagaien industriari dagokio. Gainera, azkeneko urteetan nekazaritzako elikagaien industria hazten ari da, eta gaur egun 1.270 enpresa, 12.000 langiletik gora, eta 2.500 milioi eurotik gorako fakturazioa ditu. 

Kontseilariak zehaztu duenez, nekazaritzako elikagaien industria ekonomiaren motor da, eta nekazaritzaren sektoreari “tira egiten dio”, zalantzarik gabe. Gainera, Nafarroako landa eremuak garatzeko aukera nagusietako bat da. Zentzu horretan, Nafarroako enpresak eta produktuak buru direla adierazi du kontseilariak, eta etorkizunari begira, aukera asko dituen sektorea omen da. Sanzberrok gaineratu duenez, Nafarroako Ubideko ureztatze eremuen garapenak indartu eginen ditu sektorearen aukerak. 
Kontseilariak adierazi duenez, nekazaritzako elikagaien industria Nafarroa osoan dago finkatuta eta ekoizpenaren espezializazioa zonakakoa da. Ondorioz, Nafarroako nekazaritzako elikagaien industriaren sendotasunetako bat aniztasuna da, eta paisaietan eta nafarrengan ez ezik, ekoizpenaren joeretan ere islatzen da hori. 

Kontseilariak honako hauek ere esan ditu bere mintzaldian: “Nafarroako hamabost produktuk babes handia jasotzen dute Estatuaren eta Europaren eskutik, euren kalitatea bermatzen duten ziurtagirien bidez”. Jatorrizko Deitura eta Adierazpen Geografiko Babestu hauei buruz ari gara, hain justu: Nafarroako Zainzuria, Lodosako Pikillo Piperra, eta Tuterako Orburua; Nafarroako Aratxea eta Arkumea, Erronkari eta Idiazabal Gazta; Nafarroako Ardoa, Errioxako Ardoa, Nafarroako Cava eta Patxarana, etab. Eta horri guztiari Nafarroako Olioa (Deitura berria), Nafarroako Artisau Elikagaiak, Nekazaritza Ekologikoa, eta Ekoizpen Integratua erantsi behar zaizkio. 

Amaitzeko, Nafarroak lehengai baliotsu asko dituela adierazi du Sanzberro kontseilariak. Aipatu duenez, gaur egun aterki berak babesten ditu; hots, Nafarroako Gobernuak Foru Komunitateko Kalitatezko Deiturak sustatzeko eta produktuak merkatuan sartzen eta ezagutzen laguntzeko irudi komuna lortzearren sortu duen “Reyno Gourmet” markak.

2008ko “Alimentaria” azokan 155 herrialdetako 5.000 enpresa bilduko dira
2008ko “Alimentaria” azokan 155 herrialdetako 5.000 enpresa baino gehiago bilduko dira, 130.000 metro koadroko azoka gunean (Gran Vía eta Montjuich azoka esparruetan). Aurreikuspenen arabera, 155.000 profesional bilduko dira Nazioarteko Azokara, eta horietatik 44.000 atzerritarrak izanen dira. 
Gran Vía esparruan honako sektore hauek kokatuko dira: Vegefruit, Nazioarteko Parte-hartzaileak, Olivaria, Elikadura Ekologikoa, Autonomietako Parte-hartzaileak, Intervin, Expobebidas, Interlact, Congelexpo, Interpesca, Expoconser, Multiproducto eta Mundidulce. Montjuich esparruan, berriz, Restaurama eta Intercarn sektoreak kokatuko dira. (






Oharra: � HYPERLINK "http://www.navarra.es" ��www.navarra.es� webguneko “Berriak” atalean prentsa ohar honi buruzko argazki bat dago.

